[image: image1]GWYBODAETH YCHWANEGOL – Apêl Tirluniau Naturiol

GWEITHGAREDD GRŴP –

Mae llawer o ymwelwyr yn mwynhau gweld tirluniau trawiadol. Gall tirluniau gynnwys fynyddoedd uchel a llynnoedd, tirluniau arfordirol gyda chlogwyni, traethau ac arweddion eraill, coedwigoedd gyda choed, neu dirluniau diffeithwch heb fawr, os nad dim, llystyfiant. 
Ystyriwch apêl y tirluniau uchod. Penderfynwch pa un sy’n apelio fwyaf atoch ac eglurwch pam, yn eich grŵp / neu gyda’ch partner. 
Mae’r cyfan o’r tirluniau uchod wedi cael eu ffurfio gan brosesau naturiol sy’n gyson ar waith ar arwyneb y ddaear. Mae ymwelwyr sy’n deall ac yn gwerthfawrogi’r prosesau naturiol hyn yn cael eu denu gan atyniadau naturiol.   

Mewn rhai cyrchfannau, mae arweddion trawiadol yn y tirlun yn atyniadau pwysig iawn a daw niferoedd mawr o ymwelwyr i’w gweld. Enghraifft o hyn yw Ynys Lanzarote yn yr Ynysoedd Dedwydd. Mae’r cyrchfan hwn yn gysylltiedig iawn â gwyliau ‘haul, môr a thywod’, gyda’r rhan fwyaf o’r ymwelwyr yn anelu am y traethau ac yn sicr o gael heulwen gynnes. 

Fodd bynnag, mae’r rhan fwyaf o’r ymwelwyr a ddaw i’r ynys yn mynd ar daith i Barc Cenedlaethol Timanfaya i ddysgu mwy am y gweithgaredd folcanig sydd wedi bod yn gyfrifol am ffurfiant yr ynys. 

Mewn nifer o dirliniau trawiadol, megis y Grand Canyon yn Arizona, ffurfiadau’r creigiau, a adeiladwyd dros filiynau o flynyddoedd, sy’n ffurfio sylfaen y tirlun.Y gwahanol fathau o greigiau, yn ogystal â’r grymoedd naturiol sy’n gweithio arnynt, sy’n gyfrifol am yr amrywiaeth o dirluniau ac atyniadau naturiol sy’n apelio at ymwelwyr.  

Mae tirluniau yn ychwanegu at apêl cyrchfannau o fewn y Deyrnas Unedig yn ogystal â rhai mewn cyrchfannau Ewropeaidd ac ymhellach i ffwrdd.  
Gwahanol dirluniau o amgylch y Deyrnas Unedig

Dartmoor 

Sir Benfro

Yr Wyddfa

Ardal y Peak

                                                                          Arfordir Jiwrasig
Geoparc Fforest Fawr 

